
[Insert name of recipient and address here (optional)]


அன்புள்ள பெற்றோரே/பாதுகாவலரே,
பாடசாலைக்கு நிலைமாறுவது குறித்த தகவல்
நீண்டதொரு பயணம் வந்துவிட்டதாகத் தெரிகிறது, ஆனால் இந்த வருடம் முழுவதும் உங்களுடைய குழந்தை முன்னேறிச் செல்கிறார் என்பதால், உங்களுடைய குழந்தையின் கற்றல் மற்றும் வளர்ச்சியின் தொடர்ச்சிக்கு ஆதரவளிக்க, பாடசாலைக்குச் செல்ல ஏற்புறுதியான ஒரு தொடக்கத்திற்காகத் திட்டமிடுதல் முக்கியமாகும். 
உங்களுக்கும், சேவைகளுக்கும் உங்களுடைய குழந்தையின் எதிர்காலப் பாடசாலைக்கும் இடையில் தகவல்களைப் பகிர்வதைச் சுலபமாக்குவதற்கு, உங்களுடைய குழந்தையைப் பற்றி Transition Learning and Development Statement (நிலைமாற்ற அறிக்கை, உங்களுடைய குழந்தையின் கற்றல் மற்றும் வளர்ச்சி பற்றிய எழுத்துமூலச் சாரம்) எழுதப்படும். நிலைமாற்ற அறிக்கையானது உங்களுடைய குழந்தையின் ஆர்வங்கள், திறமைகள், ஆற்றல்கள் ஆகியவற்றைத் தொகுத்துக் கூறும். இதில் உங்களுடைய குழந்தை எப்படிக் கற்கிறார் மற்றும் உங்களுடைய குழந்தையைப் பாடசாலைக்குப் பரிச்சயமாக்குவதில் பாடசாலை எப்படி உதவலால் ஆகியவை பற்றி உங்களுடைய குழந்தையின் எதிர்காலப் பாடசாலைக்கு அதிகம் கூறுவதற்கு, குறிப்பான யோசனைகளும் உத்திகளும் கூட அடங்கும்.
நிலைமாற்ற அறிக்கையின் ஒரு பிரிவில் உங்களுடைய குழந்தை பற்றி உங்களுடைய யோசனைகளைச் சேர்க்குமாறு அழைக்கப்படுவீர்கள். உங்களுடைய குழந்தையின் நிலைமாற்ற அறிக்கைக்கு உங்களுடைய பங்களிப்பு அதிகளவு பெறுமதியளிக்கிறது, உங்களையும் உங்களுடைய குழந்தையையும் பற்றி அறிந்துகொள்ள, பாடசாலைக்கு உதவும்.
2018 தொடக்கம், உங்களுடைய குழந்தையின் நிலைமாற்ற அறிக்கையானது  Insight Assessment Platform (மதிப்பீட்டுக் கருவிகள்/உபகரணங்களைக் கொண்டிருக்கும் ஒன்லைன் பணித்தளம்)-இல் வழங்கப்படும் ஒன்லைன் கருவியை உபயோகித்தே பூர்த்தி செய்யப்படும், பகிரப்படும் மற்றும் சேமிக்கப்படும். Insight Assessment Platform இல் வழங்கப்படும் சகல தகவலும் அவுஸ்திரேலியாவுக்குள் பாதுகாப்பாகச் சேமிக்கப்படும். 
Insight Assessment Platform ஆனது விக்ரோறிய அரசாங்கப் பாடசாலைகள் அனைத்திலும் ஏற்கனவே உபயோகத்தில் உள்ளது. இது மதிப்பீட்டுப் பதிவுகளை வழங்கும், மேலும் உங்களுடைய குழந்தையின் கற்றல் மற்றும் வளர்ச்சி பற்றிய நிலைத்திருக்கும் பதிவை உருவாக்குவதற்குப் பாடசாலைகளை அனுமதிக்கும். சில கத்தோலிக்க மற்றும் தனியார் பாடசாலைகளும் கூட Insight Assessment Platform ஊடாக உங்களுடைய குழந்தையின் நிலைமாற்ற அறிக்கையைப் பெறக் கூடும் அல்லது அவர்கள் எங்கள் சேவைகளிடமிருந்து காகிதத்தில் அல்லது இரத்திரனியல் பிரதியைப் பெறுவார்கள்.
கல்வி மற்றும் பயிற்சித் திணைக்களம் (திணைக்களம்) தமது தொழிற்பாடுகளில் சிலவற்றை வெளிப்புற சேவை வழங்குநர்களிடம் ஒப்பந்தம் கொடுக்கிறது. இவ்வாறு நிகழும் போது, ஒப்பந்தமிடும் செயலின் ஒரு பகுதியாக தரவுப் பாதுகாப்பு நடவடிக்கைகளைத் திணைக்களம் எடுக்க வேண்டியுள்ளது. திணைக்களத்தின் தகவல் தனியுரிமைக் கொள்கை www.education.vic.gov.au/Pages/privacypolicy மற்றும் பொருத்தமான தனியுரிமைச் சட்டங்களுடனான  இணக்கத்தை உறுதிசெய்வதற்காக, Insight Assessment Platform இன் தனியுரிமைத் தாக்க மதிப்பீட்டைத் திணைக்களம் நடத்தியுள்ளது.
நிலைமாற்ற அறிக்கை பற்றிய மேலதிக தகவல் உட்பட, எங்களுடைய சேவை எப்படி உங்கள் குழந்தைக்கு பாடசாலைக்குச் செல்ல ஏற்புறுதியான ஒரு தொடக்கத்திற்கு ஆதரவளிக்கும் என்ற மேலோட்டப்பார்வையை உங்களுக்கு அளிப்பதற்காக குடும்பங்களுக்கான தகவல் தாள் இணைக்கப்பட்டுள்ளது. இந்த வருட இறுதிப் பகுதியிலும் நிலைமாற்றம் பற்றிய மேலதிக தகவல்களைப் பெறுவீர்கள்.
உங்களுடைய குழந்தையைப் பற்றிய தகவலைப் பகிர நிலைமாற்ற அறிக்கையின் பாவனை அல்லது ஒன்லைன் கருவியின் பாவனையைக் கலந்துரையாட விரும்பினால், தயவுசெய்து [insert name of early childhood educator] என்பவருடன் கதையுங்கள்.

உங்கள் உண்மையுள்ள,
[Name of early childhood educator]
[Day] [Month] [Year]


	
